
 
CYNGHRAIR POBL HŶN CYMRU: PAPUR SEFYLLFA AR YNYSIGRWYDD AC 

UNIGRWYDD YNG NGHYMRU 

Mae cyfoeth o dystiolaeth sy’n dangos bod unigrwydd ac ynysigrwydd cymdeithasol 

yn broblemau sylweddol sy’n effeithio ar ein poblogaeth hŷn. Mae dros 50,000 o bobl 

hŷn yng Nghymru yn unig. Mae amcanestyniadau yn dangos y bydd 50% o gynnydd 

erbyn 2030 yn nifer y bobl dros 50 oed sy’n profi unigrwydd. Canfu data o’r 

Astudiaeth Gweithrediad Gwybyddol a Heneiddio – Cymru fod 25.3% o bobl hŷn (65 

oed ac yn hŷn) yng Nghymru wedi dweud eu bod yn unig, a 26.9% yn gymdeithasol 

ynysig. Gall unigrwydd fod ddwywaith mor afiach â gordewdra neu’r un fath ag 

ysmygu 15 sigarét y dydd. 

Mae Cynghrair Pobl Hŷn Cymru yn credu bod ynysigrwydd ac unigrwydd yn broblem 

fawr i bobl hŷn yng Nghymru, ac mae angen rhoi sylw i hyn ar frys.  

 

Beth mae COPA eisiau ei weld yn digwydd i oresgyn ynysigrwydd ac 
unigrwydd? 
 
 

• Rhaid rhoi blaenoriaeth i strategaeth nesaf Llywodraeth Cymru, a rhaid rhoi 
cyllid digonol i Gynghorau a’r Trydydd Sector roi’r strategaeth ar waith yn 
effeithiol 
 

• Dylid cymhwyso’r gwersi o ymchwil ar y mater hwn, gan gynnwys o Brifysgol 
Abertawe, i bolisi ac arfer gan y Llywodraeth, Byrddau Iechyd Lleol a 
Chynghorau.  
 

• Gellid darparu cymorth a chyllid ar gyfer gweithgareddau rhwng 
cenedlaethau, rhwng yr hen a’r ifanc mewn rhaglen drefnus a strwythuredig. 

 

• Ni ddylid anwybyddu effaith ynysigrwydd ac unigrwydd ar gyfer hen ddynion 
sy’n byw ar eu pennau eu hunain, a chanlyniadau hyn i bwysau ar 
wasanaethau cymdeithasol, tai, ac ati  

 

• Mae cludiant yn hanfodol i lawer o bobl hŷn nad ydynt yn gallu gyrru car neu 

nad ydynt yn gyrru car mwyach, a bydd system drafnidiaeth integredig 

effeithiol yn helpu lleihau unigrwydd. 
 

 

• Nid oes cyfrifiadur gan dros 40% o bobl dros 75 oed, neu nid ydynt yn 

defnyddio cyfrifiadur. Bydd cynnwys pobl hŷn o bob oedran trwy ddysgu a 

chymorth TG a mynediad at wasanaethau a chymorth “wyneb yn wyneb” nid 

dim ond “ar-lein” yn helpu goresgyn unigrwydd 



 
 

• Rhaid i fynd i’r afael ag ynysigrwydd ac unigrwydd gynnwys cymorth trwy 

feddygon teulu a gwasanaethau iechyd cymunedol  

 

• Dylid mynd i’r afael ag unigrwydd ar gyfer y rheiny mewn cartrefi gofal ac sy’n 

byw â dementia, trwy ddulliau arbenigol sy’n cydnabod y cymhlethdodau yn 

gysylltiedig â’r sefyllfaoedd hyn.  

 

• Mae angen dealltwriaeth well o sut mae pontio, sbardunau a phrofiadau 

bywyd yn effeithio ar ansawdd bywyd ar gyfer pobl hŷn, ac yn enwedig 

unigrwydd mewn sefyllfaoedd heriol o ganlyniad i’w hanghenion gofal uchel 

(a’r tebygolrwydd mwy y byddant yn gofalu am bobl eraill). 

 

 

• Dylid gwella argaeledd eirioli proffesiynol annibynnol, ac ati. Dylid 

blaenoriaethu gwybodaeth, cyngor a chymorth gwell yn ystod cyfnodau pontio 

a sbardunau allweddol – gydag atgyfeirio at “wasanaethau siarad” 
 

• Dylai’r dyletswyddau a osodir ar Gynghorau o dan Ddeddf Gwasanaethau 

Cymdeithasol a Llesiant (Cymru) 2014 i ddarparu ymatebion ymyrraeth 

gynnar ac atal gael eu rhoi ar waith yn effeithiol i helpu mynd i’r afael ag 

ynysigrwydd ac unigrwydd. 

 

• Pobl hŷn sy’n gwirfoddoli fwyaf yng Nghymru o bell ffordd. Yn sgil newid 

mewn ymagweddau at ymddeol, mae potensial heb ei ddiwallu i gynyddu’r 

niferoedd dan sylw, a mynd i’r afael ag unigrwydd wrth wneud hynny, ond 

mae angen rhaglen ymwybyddiaeth/recriwtio genedlaethol sydd hefyd yn paru 

pobl â chyfleoedd gwirfoddoli sy’n ymarferol. 

 

• Mae cymdogion yn aml yn helpu eu cymdogion oedrannus a gellid annog ac 

ymestyn hyn trwy hyrwyddo cynllun cenedlaethol “Cadw Golwg ar eich 

Cymdogion”  
 

• Rydym eisiau gweld Cymunedau Oed Gyfeillgar yn cael eu creu ledled Cymru 

sy’n cydnabod ac yn dathlu amrywiaeth, yn dod â phobl at ei gilydd i herio 

rhagfarn ar sail oedran a sicrhau bod pobl o bob oedran yn gallu cymryd rhan 

yn llawn mewn bywyd cymunedol. 

  

• Mae datblygu a phrif ffrydio arfer gorau ymhellach eisoes yn cael ei 

ddefnyddio yng Nghymru i oresgyn unigrwydd ac ynysigrwydd, a chyflwyno 



 
cynlluniau newydd dyfeisgar fel “Gwylia fy Rhieni” gan y Gwasanaeth Post yn 

Ffrainc a Menter y “Caffi Sgwrsio” sy’n cael ei datblygu yng Nghaerffili. Mae’r 

naill a’r llall yn cynnig ffordd ymlaen y gellir ei hailadrodd.    

